
Astronomia. — Le phases del luna ha, depost ancian tempores,
le reputation que illos pote causar phenomenos physic e psychic del
plus diverse generes. In recente tempores, recercas statistic ha de-
monstrate le existentia de un correlation positive inter le phases del
luna e le precipitation de pluvia in le terra. Un simile correlation
existe, secundo recercas effectuate in Australia, inter le phases del
luna e le periodicitate del precipitation de meteores. On tenta expli-
car iste constatationes per postular que le luna modifica le curso del
microcorpores celeste (que deveni, in le atmosphera terrestre, me-
teores o nucleos de condensation de vapores de aqua) secundo perio-
dic variationes in su carga electric.

Chirurgia. —In operationes experimental in animales, Dr. J. To-
ma del Universitate California ha succedite a reimplaciar articulati-
ones coxal per prostheses facite ex un parte del articulation genicu-
lar del subjecto mesme. . Le parte del genu usate — technicamente
cognoscite como le condylo lateral — non es indispensabile pro un
normal functionamento locomotori (ben que su elimination causa un
leve displaciamento introrse). Un del canes in que le operation esse-
va executate quatro annos retro es hodie le “can de familia” del fa-
milia Toma e vive un normal vita canin. Le operation ha grande pos-
sibilitates in le chirurgia human. Traditionalmente prostheses coxal
es fabricate ex metallo, sed mesmo le idealmente appropriate metal-
lo (que existe non ancora) non poterea devenir un parte integral del
organismo como il es possibile pro prostheses de osso.

Dentisteria. — Un detaliate studio de novem annos de duration
e executate per Dr. R. H. Yap del Universitate Oregon con le utilisati-
on de raffinate methodos statistic (ben que a base de un population de
solmente 37 pueros e pueras), ha revelate nulle correlation inter le
incidentia de cavitates dental e le consumo de sucro.

Entomologia. — Circa 80 pro cento del creaturas conventional-
mente includite in le regno animal es insectos. Inter le insectos, ap-
proximativemente un million differente species es distinguibile. In-
sectos ha existite in le terra depost circa 450 milliones annos. Isto
rende los plus ancian per multo que le racia human e explica possi-
bilemente lor “experte habilitate” in le lucta pro le superviventia.
[Factos e cifras citate ab Dr. E. H. Smith del Station Geneva de Ex-
perimentation Agricultural del Stato New York. ]

Geophysica.— Le these, primo formulate per scientistas russe,
que le Antarctica non es un ver continente coherente sed plus tosto
un gruppo de insulas -¢onnectite ad in un singule massa per le coper-
tura de glacie polar es supportate per le constatationes de un recente
expedition antarctic effectuate per un gruppo de australianos. Un
sondage systematic del spissitate del copertura de glacie inter le ba-
se australian Wilkes e le base russe Vostok permitte le conclusion
que in ille area le fundo roccose es predominantemente o complete-
mente infra le nivello del mar. Le expedition durava quatro menses.
Le sondages esseva effectuate a intervallos de trenta millias.

Medicina General. — Le imbibition de limonada in grande
quantitates — un litro o plus — pote causar un marcate deficientia de
sucro sanguinee (i.e., hypoglycemia), e isto se manifesta occasional-
mente, del parte del individuo, in un comportamento multo simile al
comportamento de un subjecto intoxicate per alcohol. [ Notate per Dr.
J. Crampton de Seattle, Washington. ]

Psychiatria. — Esseva constatate, in studios al Universitates
Michigan a Ann Arbor e Johns Hopkins a Baltimore, que schizophre-
nia es frequentemente associate con anormalitates chromosomal,
specificamente con anormalitates del chromosomas de sexo.

Recercas Atomic. -~ Le statounitese Departimento de Agricul-
tura ha un methodo pro discontaminar lacte de strontium-90 e cesi-
um-137 a un costo de minus que un cent per litro. Un anno retro le
costo del processo esseva ancora prohibitoriin tanto que illo haberea
quasi duplate le costo de lacte al consumente. Le disponibilitate de
un tal processo es importantissime viste que ex le total de stronti-
um-90 transferite ab le atmosphera ad in (ultimemente) le corpore
human, plus que 80 pro cento es absorbite in le forma de lacte conta-
minate. o Science News Letter, 83:276 May 4, 1963

—(Questions—

ASTRONOMY—On what
dating system based? p. 278.

is the new star

BIOLOGY—How long can algae life be ex-
tended? p. 274

What is the function of the chemical ferre-
doxin in the plant cell? p. 275.

GEOPHYSICS—If needles are placed
special orbit at an altitude of 2,000 miles,
how soon would they come down? p. 279.

MEDICINE—What is the effect of pacifarin
on bacteria? p. 283.

PSYCHOLOGY—Why is a person more willing
to take risks in a group? p. 281.

